


mubhitida siyosiy diskursning lingvistik, kommunikativ-pragmatik va sotsiomadaniy xususiyatlari yagqol
namoyon bo‘lib, sivosiy mazmunning shakllanishi va auditoriyaga yetkazilishida muhim ahamiyat kasb
ctadi.

Zamonaviy siyosiy kommunikatsiya sharoitida esa siyosiy diskursning mazmuni va shakllanishida
yangi kommunikativ strategiyalaring yuzaga kelishi, ragamli media va ijtimoiy tarmoqlar ta’sirining ku-
chayishi, siyosiy xabarlaring qisqa, ta’sirchan va emotsional shaklda ifodalanishi kabi jarayonlar kuzatil-
mogqda. Bu holat siyosiy diskursning fagatgina axborot uzatuvchi vosita emas, balki ijtimoiy-siyosiy voqe-
likni talgin giluvchi, jamoatchilik fikrini shakllantiruvchi va muayyan siyosiy garashlarni konstruksiyalov-
chi faol diskursiv mexanizm e¢kanligini ko rsatadi.

Mavzuga oid adabiyotlarning tahlili. Siyosiy diskurs — siyosat sohasi bilan bog‘liq bo‘lgan nutqiy
birliklar, kommunikativ shakllar, ulaming subyektlari va adresatlarini gamrab oluvchi murakkab kommu-
nikativ hodisadir. Siyosiy diskursni bunday keng doirada talgin qilish siyosiy til materiallarini fagat lingvis-
tik jihatdan emas, balki ulaming vuzaga kelishiga ta’sir ko‘rsatuvchi ijtimoiy-madaniy, tarixiy, makon va
zamon omillari bilan uzviy bog‘liq holda tadqiq etishni taqozo etadi. Shu bilan birga, siyosiy nutqni ya-
ratgan subyektlarning ijtimoiy mavgeyi, madaniy muhiti, dunyoqarashi, kommunikativ magsadi va indi-
vidual xususiyatlari ham diskurs mazmunini shakllantiruvchi muhim omillar sifatida namoyon bo‘ladi.

Zamonaviy tilshunoslikda “diskurs” tushunchasining ko‘plab ta’riflari mavjud bo‘lib, mazkur atama
turli ilmiy yo‘nalishlar va tadqiqot maktablari doirasida o°ziga xos tarzda talqin qgilinadi. “Diskurs” termi-
nini lingvistik muomalaga birinchilardan bo°lib E.Benvenist kiritgan. Olim diskursni so‘zlovchi tomonidan
o‘zlashtirilgan, ya'ni, muayyan nutq subyektiga mansub bo‘lgan nutq sifatida izohlaydi. U diskursni nutq
subyektining bayonotdagi bevosita ishtiroki aniq namoyon bo‘lmaydigan hikoya (narrativ) shakliga qara-
ma-qarshi qo‘yadi [1;129-b.].

E Benvenistning mazkur yondashuvida diskursning asosiy belgisi nutq subyektining kommunikativ
jarayondagi faol ishtiroki va uning nutqda subyektiv tarzda namoyon bo‘lishi bilan belgilanadi. Shu bois
diskurs nafagat til birliklarining ketma-ketligi, balki so‘zlovchining muayyan kommunikativ vaziyatdagi
pozitsiyasi, munosabati va nutqiy magsadini aks ettiruvchi hodisa sifatida talqin gilinadi. Mazkur garash
keyingi lingvistik tadgiqotlarda diskursning subyektivlik, kommunikativlik va pragmatik yo‘nalganlik kabi
muhim xususiyatlarini o°‘rganish uchun nazariy asoslardan biriga aylandi.

Mazkur terminning zamonaviy tilshunoslikda juda ko*p va xilma-xil ta’riflari mavjud. Niderlandiya-
lik olim T.A. van Deyk “diskurs” tushunchasini keng va tor ma’nolarda izohlaydi. Olimning yondashuviga
ko‘ra, keng ma’noda diskurs kompleks kommunikativ hodisa sifatida muayyan vaqt va makon sharoitida
kommunikativ faoliyat jarayonida so‘zlovchi, tinglovchi, kuzatuvchi va boshqa kommunikatsiva ishtirok-
chilari o°rtasida yuzaga keladigan muloqot jarayonini anglatadi [2;169-b.].

Bunda kommunikativ faoliyat og*zaki yoki yozma shaklda amalga oshirilishi, shuningdek, uning tar-
kibida verbal va noverbal vositalar birgalikda qo‘llanishi mumkin. Demak, diskursni faqatgina nutqiy yoki
vozma matn bilan chegaralash magsadga muvofiq emas. U kommunikativ jarayonning barcha tarkibiy ji-
hatlarini, jumladan, kommunikatsiya ishtirokchilari, ularning o‘zaro munosabati, kommunikativ vaziyat,
vaqt va makon omillari, shuningdek, nutqning verbal va noverbal komponentlarini gamrab oluvchi murak-
kab hodisa sifatida namoyon bo‘ladi.

T.A.van Deyk diskursning keng ma’nodagi ko‘rinishlariga kundalik hayotdagi turli kommunikativ
vaziyatlarni misol sifatida keltiradi. Jumladan, do‘stlar o‘rtasidagi kundalik suhbat, shifokor va bemor o‘r-
tasidagi mulogot hamda gazeta o°qish jarayoni diskursning tipik namunalari sifatida qaraladi. Ushbu mi-
sollar diskursning turli ijtimoiy vaziyatlarda, turli kommunikativ magsadlar asosida va turli shakllarda yu-
zaga kelishini ko‘rsatadi.

Shunday qilib, T.A .van Deykning konsepsivasida diskurs matn yoki nutgning formal shakli bilangina
cheklanmaydi, balki uning yuzaga kelishi, amalga oshirilishi va qabul qgilinishini belgilovchi kommunikativ
hamda ekstralingvistik omillarning yaxlit majmuyini ifodalaydi. Mazkur yondashuv diskursni ijtimoiy-
kontekstual va kommunikativ hodisa sifatida tadqiq etish imkonini beradi hamda uning mazmunini lingvis-
tik birliklar bilan bir qatorda, kommunikativ vaziyat va ishtirokchilar o‘rtasidagi munosabatlar asosida tah-
lil qilish zarurligini ko‘rsatadi.

Tor ma’noda diskurs (va’ni, matn yoki suhbat sifatida) kommunikativ harakatning verbal komponen-
tini anglatadi. Bunda diskurs “matn” yoki “suhbat” tarzida namoyon bo‘ladigan, kommunikativ jarayon-
ning lingvistik jihatdan ifodalangan qismidir. Mazkur yondashuvda diskurs kommunikativ harakatning ya-
kunlangan yoki davom etayotgan mahsuli, ya'ni, uning yozma yoki og‘zaki shaklda yuzaga kelgan natijasi
sifatida talqin qilinadi.

Shu bilan birga, diskursning mazmuni faqat uning shakliy ifodasi bilan chegaralanmaydi. U kommu-
nikativ harakat natijasida varatilgan va adresat tomonidan idrok etilib, talqin gilinadigan verbal mahsulot
sifatida namoyon bo‘ladi. Demak, tor ma’noda diskurs muayyan kommunikativ jarayon doirasida yaratil-
gan og‘zaki yoki yozma nutqiy mahsulot bo‘lib, uning mazmuni kommunikatsiya ishtirokchilari tomonidan
muayyan kontekst asosida anglanadi va interpretatsiya qilinadi.

T.A .van Deykning mazkur yondashuvi diskursning keng va tor ma’nolari o‘rtasidagi fargni aniq bel-
gilash imkonini beradi: keng ma’noda diskurs kommunikativ harakatning yaxlit jarayoni va uning kontekst-
ual shart-sharoitlarini gamrab olsa, tor ma’noda u ana shu kommunikativ harakatning verbal, va’ni, matn
yoki suhbat shaklida ifodalangan mahsuloti sifatida tushuniladi.

Tahlil va natijalar. Diskurs insonning til vositasida amalga oshiriladigan ijtimoiy-kommunikativ
faoliyatining markaziy komponentlaridan biri sifatida namoyon bo‘ladi. B.M.Gasparov tomonidan ilgari
surilgan “til orqali mavjudlik™ konsepsiyasida diskurs insonning borligni idrok etishi, uni anglash va bosh-
qalar bilan kommunikativ munosabatga kirishishi jarayonlari bilan uzviy bog‘liq bo‘lgan dinamik hodisa
sifatida talqin qilinadi. Mazkur yondashuvga ko‘ra, tildan foydalanishning har qanday akti — yuksak badiiy-
estetik giymatga ega bo‘lgan asardan tortib, kundalik mulogot jarayonida yuzaga keladigan qisqa nutqiy
replikagacha — inson tajribasining uzluksiz ogimida muayyan o‘rin egallaydi. Shu sababli har ganday nutqiy
akt 0°z-o‘zidan mavjud bo‘lmay, balki uni yuzaga keltirgan kommunikativ, ijtimoiy-madaniy, tarixiy va
individual shart-sharoitlarning o‘ziga xos majmuyini o°zida mujassamlashtiradi va aks ettiradi.

B.M .Gasparovning mazkur konsepsiyasi diskursni statik va kontekstdan uzilgan til mahsuloti sifatida
emas, balki muayyan kommunikativ vaziyatda shakllanadigan, inson tajribasi va ijtimoiy munosabatlar bi-
lan uzviy alogador bo‘lgan dinamik nutqiy faoliyat sifatida anglash imkonini beradi. Bunda nutqiy aktning
mazmuni fagat unda qo‘llangan til birliklarining lug‘aviy voki grammatik ma’nosi bilan belgilanmaydi.
Aksincha, uning semantik va pragmatik mazmuni kommunikativ jarayon ishtirokchilari, ularning magsad
va niyatlari, o‘zaro munosabatlari, mavjud ijtimoiy-madaniy muhit hamda kommunikativ vaziyatning
boshga komponentlari bilan o°zaro ta’sirda shakllanadi.

Olim diskursning yuzaga kelishi va mazmuniy-funksional xususiyatlarini belgilovchi bir gqator mu-
him omillarni ajratib ko‘rsatadi. Mazkur omillarni quyidagicha tizimlashtirish mumkin:

1. Muallifning kommunikativ niyati va kommunikativ intensionalligi. Har qanday nutqiy faoli-
yat muayyan kommunikativ magsadga ega bo°lib, aynan shu magsad diskursning mazmuniy va pragmatik
yo‘nalishini belgilaydi. Muallifning axborot yetkazish, ishontirish, baholash, munosabat bildirish, ta’sir
ko‘rsatish yoki muayyan harakatga undash kabi niyatlari nutqiy vositalarning tanlanishi va ularning diskurs
tarkibida tashkil etilishiga bevosita ta’sir giladi. Shu jihatdan, kommunikativ niyat diskursning pragmatik
strukturasini shakllantiruvchi fundamental omil sifatida qaralishi mumkin.

2. Muallif va adresat o‘rtasidagi kommunikativ munosabatlar. Diskursning mazmuni va ifoda
shakli kommunikatsiva ishtirokchilarining o‘zaro munosabatlari bilan chambarchas bog‘liq. Ularning ijti-
moiy mavqgeyi, kommunikativ maqomi, institutsional rollari, o‘zaro yaqinlik darajasi va kommunikativ va-
ziyatdagi pozitsiyasi nutqning leksik, grammatik, stilistik va pragmatik xususiyatlarini belgilaydi. Aynigsa,
institutsional va siyosiy diskursda adresant va adresatning ijtimoiy magomi hamda institutsional roli dis-
kursning strategik va taktik tashkil topishida muhim ahamiyat kasb etadi.

3. Kommunikativ vaziyatning obyektiv va subyektiv omillari. Diskurs muayyan kommunikativ
vaziyat doirasida yuzaga keladi. Mazkur vaziyatni tashkil etuvchi bevosita yoki bilvosita omillar — vogea-
hodisaning mazmuni, kommunikatsiyaning magqsadi, vaqt va makon shartlari, ishtirokchilaming holati
hamda boshqa relevant vaziyat komponentlari — nutqiy faoliyatning shakllanishiga ta’sir ko‘rsatadi. Shu
sababli diskursning mazmunini to‘lagonli anglashda uning situativ-kontekstual shartlanganligini hisobga
olish zarur.

4. Davrning mafkuraviy, ijtimoiy-madaniy va stilistik muhiti. Har ganday diskurs muayyan tari-
xily davr va ijtimoiy-madaniy makon mahsuli sifatida shakllanadi. Davrga xos bo‘lgan ustuvor g‘ovalar,
qadriyatlar, mafkuraviy garashlar, ijtimoiy munosabatlar va kommunikativ me’yorlar nutqning mazmuni
hamda ifoda usullariga sezilarli ta’sir ko‘rsatadi. Bunda nafagat jamiyatning umumiy mafkuraviy va stilis-
tik mubhiti, balki muayyan kommunikativ guruh voki shaxslar doirasiga xos bo‘lgan mikromuhitning xusu-
siyatlari ham diskursning shakllanishida muhim rol o‘ynaydi.

5. Janriy va uslubiy xususiyatlar. Diskursning mazmuniy va formal tashkil topishi uning janriy
mansubligi hamda uslubiy xususiyatlari bilan ham belgilanadi. Muayyan kommunikativ vaziyatda qo‘llani-
ladigan janr diskursning strukturaviy modeli, kompozitsiyasi, leksik-grammatik vositalari va kommunika-
tiv strategiyalarini ma’lum darajada chegaralaydi. Shu nuqtayi nazardan, diskursning janriy va stilistik xu-

